
Gun jouself die ewige lewe (18-09-2016) 
 

Wat is die doel van jou godsdiens, geloof, dogma, geestelike lewe… Hoekom doen jy wat jy 
doen? Wat is jou eindverwagting van jou godsdiens, dogma, geloof, geestelike lewe… 

As daar min gaan wees wat die Weg gaan vind omdat mens hard moet stry en daar is baie 
wat verlore gaan, gaan, waarom sal jy een van dié wees wat gered gaan word? 

Die meeste mense verkies misleidin. 

Jy het net een lewe, maak die regte keuse. 

1 Petrus 1:8  vir wie julle, al het julle Hom nie gesien nie, tog liefhet; in wie julle, al sien julle Hom nou 
nie, tog glo en julle verbly met ‘n onuitspreeklike en heerlike blydskap, 9  en die einddoel van julle 
geloof, die saligheid van julle siele, verkry.  

Matthéüs 24:4  En Jesus antwoord en sê vir hulle: Pas op dat niemand julle mislei nie. 5  Want baie sal 
onder my Naam kom en sê: Ek is die Christus! en hulle sal baie mense mislei. 

Matthéüs 24:11  En baie valse profete sal opstaan en baie mense mislei.  

Matthéüs 24:24  Want daar sal valse christusse en valse profete opstaan, en hulle sal groot tekens en 
wonders doen om, as dit moontlik was, ook die uitverkorenes te mislei. 25  Kyk, Ek het dit vir julle 
vooruit gesê.  

Johannes 7:46  Die dienaars antwoord: Nooit het ‘n mens so gespreek soos hierdie mens nie. 47  En die 
Fariseërs antwoord hulle: Julle is tog nie ook mislei nie? 48  Het iemand uit die owerstes in Hom geglo, 
of uit die Fariseërs? 49  Maar hierdie skare wat die wet nie ken nie, is vervloek! 50  Nikodémus—hy 
wat in die nag na Hom gegaan het, wat een van hulle was—sê vir hulle: 51  Oordeel ons wet die mens 
sonder om hom eers te hoor en te weet wat hy doen? 52  Hulle antwoord en sê vir hom: Jy is tog nie 
ook uit Galiléa nie? Ondersoek en sien dat daar geen profeet uit Galiléa opgestaan het nie.  

Romeine 5:18  Daarom dan, net soos dit deur een misdaad vir alle mense tot veroordeling gekom het, 
so ook is dit deur een daad van geregtigheid vir alle mense tot regverdigmaking van die lewe.  

Matthéüs 7:13  Gaan in deur die nou poort, want breed is die poort en wyd is die pad wat na die 
verderf lei, en daar is baie wat daardeur ingaan. 14  Want die poort is nou en die pad is smal wat na die 
lewe lei, en daar is min wat dit vind.  

Matthéüs 7:22  Baie sal in daardie dag vir My sê: Here, Here, het ons nie in u Naam geprofeteer en in u 
Naam duiwels uitgedrywe en in u Naam baie kragte gedoen nie? 23  En dan sal Ek aan hulle sê: Ek het 
julle nooit geken nie. Gaan weg van My, julle wat die ongeregtigheid werk!  

2 Timótheüs 3:14  Maar bly jy in wat jy geleer het en waarvan jy verseker is, omdat jy weet van wie jy 
dit geleer het, 15  en dat jy van kleins af die heilige Skrifte ken wat jou wys kan maak tot saligheid deur 
die geloof in Christus Jesus. 16  Die hele Skrif is deur God ingegee en is nuttig tot lering, tot 
weerlegging, tot teregwysing, tot onderwysing in die geregtigheid, 17  sodat die mens van God 
volkome kan wees, vir elke goeie werk volkome toegerus.  



2 Timótheüs 4:3  want daar sal ‘n tyd wees wanneer hulle die gesonde leer nie sal verdra nie, maar, 
omdat hulle in hul gehoor gestreel wil wees, vir hulle ‘n menigte leraars sal versamel volgens hulle eie 
begeerlikhede, 4  en die oor sal afkeer van die waarheid en hulle sal wend tot fabels.  

Lukas 13:23  Toe sê iemand vir Hom: Here, is die wat gered word, min? En Hy antwoord hulle: 24  Stry 
hard om in te gaan deur die nou poort, want baie, sê Ek vir julle, sal probeer om in te gaan en sal nie in 
staat wees nie. 25  Wanneer die eienaar van die huis opgestaan en die deur gesluit het, en julle begin 
buitekant te staan en aan die deur te klop en te sê: Here, Here, maak vir ons oop—sal Hy antwoord en 
vir julle sê: Ek ken julle nie waar julle vandaan is nie. 26  Dan sal julle begin sê: Ons het in u 
teenwoordigheid geëet en gedrink, en U het op ons strate geleer. 27  En Hy sal sê: Ek sê vir julle, Ek ken 
julle nie waar julle vandaan is nie. Gaan weg van My, al julle werkers van die ongeregtigheid! 28  Daar 
sal geween wees en gekners van die tande, wanneer julle Abraham en Isak en Jakob en al die profete 
in die koninkryk van God sal sien, maar julle self uitgedryf buitentoe.  

Hebreërs 9:27  En net soos die mense bestem is om een maal te sterwe en daarna die oordeel, 28  so 
sal Christus ook, nadat Hy een maal geoffer is om die sondes van baie weg te neem, vir die tweede 
maal sonder sonde verskyn aan die wat Hom verwag tot saligheid.  

Lukas 11:9  En Ek sê vir julle: Bid, en vir julle sal gegee word; soek, en julle sal vind; klop, en vir julle sal 
oopgemaak word. 10  Want elkeen wat bid, ontvang; en hy wat soek, vind; en vir hom wat klop, sal 
oopgemaak word.  

Efésiërs 5:14  Daarom sê Hy: Ontwaak, jy wat slaap, en staan op uit die dode, en Christus sal oor jou 
skyn. 15  Pas dan op dat julle nougeset wandel, nie as onwyse nie, maar as wyse; 16  en koop die tyd 
uit, omdat die dae boos is. 17  Daarom moet julle nie onverstandig wees nie, maar verstaan wat die wil 
van die Here is.  

Openbaring 3:15  Ek ken jou werke, dat jy nie koud is en ook nie warm nie. Was jy tog maar koud of 
warm! 16  Maar nou, omdat jy lou is en nie koud of warm nie, sal Ek jou uit my mond spuug. 17  Want jy 
sê: Ek is ryk en het verryk geword en het aan niks gebrek nie; en jy weet nie dat dit jy is wat ellendig en 
beklaenswaardig en arm en blind en naak is nie. 18  Ek raai jou aan om van My te koop goud wat deur 
vuur gelouter is, sodat jy kan ryk word; en wit klere, dat jy jou kan aantrek en die skande van jou 
naaktheid nie openbaar word nie; en salf om jou oë te salf, sodat jy kan sien. 19  Almal wat Ek liefhet, 
bestraf en tugtig Ek. Wees dan ywerig en bekeer jou. 20  Kyk, Ek staan by die deur en Ek klop. As 
iemand my stem hoor en die deur oopmaak, sal Ek ingaan na hom toe en saam met hom maaltyd hou, 
en hy met My. 21  Aan hom wat oorwin, sal Ek gee om saam met My te sit op my troon, soos Ek ook 
oorwin het en saam met my Vader op sy troon gaan sit het. 22  Wie ‘n oor het, laat hom hoor wat die 
Gees aan die gemeentes sê.  

 

DAAR STAAN ÓÓK GESKRYWE 

